
Talba

MINUTI

Il-Minuti tal-Laqgħa Nru. 18 li saret fit-12 ta’ Novembru,  2004 ġew konfermati.

PREŻENTAZZJONI MILL-ONOR GEORGE VELLA U L-ONOR MARIO GALEA
   THE CHAIRMAN (Onor. Jason Azzopardi):  Ngħaddu mill-ewwel għat-tieni item li skond l-aġenda hija l-preżentazzjoni ta’ l-Onor. Jeffrey Pullicino Orlando.  Pero’ peress li l-Onor. Mario Galea se jkun impenjat fil-House Business Committee dalwaqt, nissuġġerixxi li nibdew bil-preżentazzjoni ta’ l-Onor. George Vella, imbagħad l-Onor. Mario Galea u warajh l-Onor. Michael Asciak. 

L-Onor. Michael Asciak bħalissa qiegħed fil-kumitat tas-Social Affairs u bagħtilna r-rapport tiegħu bil-miktub, u għalhekk se nħalli f’idejn l-Onor. Vella u l-Onor. Galea biex taraw jekk tridux tippreżentaw ir-rapport tagħkom bil-miktub jew bil-fomm.  

Nistieden lill-Onor. George Vella biex jagħmel il-preżentazzjoni tiegħu.

  ONOR. GEORGE VELLA:  Mr Chairman,  se nagħmel preżentazzjoni qasira – fil-fatt hemm rapport li ma nsibx oġġezzjoni jekk jiġi ċċirkolat lill-membri l-oħra ħalli jarawh aktar fid-dettall - dwar l-ewwel laqgħa ta’ wieħed mill-kumitati li ġew imwaqqfa fl-assemblea parlamentari Ewro-Mediterranja f’Ateni f’Marzu 2004.  Din kienet l-ewwel laqgħa ta’ dan il-kumitat li jittratta l-affarijiet politiċi, sigurta’ u drittijiet umani.  

Fil-parlament Ewro-Mediterranju hemm 240 membru u ġew imqassma fi tliet kumitati.  F’Ateni kien sar ftehim - għax b’xi mod riedu jibdew – ta’ kif għandhom jitqassmu ċ-chairmanships u vice-chairmanships ta’ dawn il-kumitati u kulħadd ħaseb li din kienet xi ħaġa aċċettata.  Il-membri tal-Euro-Med process kienu kollha preżenti - jiġifieri anke l-Lebaniżi kif ukoll il-Palestinjani -  u qed ngħid dan għax huwa importanti li tkunu tafuh minħabba l dak li se ngħid iżjed il’quddiem.

Dan il-kumitat iltaqa’ fi Brussell, fil-Parlament Ewropew fil-21 ta’ Settembru 2004 u kien hemm madwar 80 membru preżenti.  Dawn kienu ġejjin minn pajjiżi imħallta għax dawn it-tliet kumitati huma komposti minn membri tal-parlament Ewro-Mediterranju,  li nofsu huwa kompost minn membri tal-Parlament Ewropew u mbagħad il-120 membru l-ieħor huma membri parlamentari tal-pajjiżi li huma membri tal-proċess Ewro-Mediterranju.  Jiġifieri għandek membri minn pajjiżi Ewropej u anke minn ta’ madwar il-Mediterran.   

Li ġara kien li ovvjament bħalma jsir dejjem, dawn talbu sabiex the eldest member jieħu s-siġġu.  Issa f’dik il-laqgħa the eldest member kien il-president tal-parlament Marokkin, Radi –  inċidentalment dan kien qed jippretendi li kellu jkun hu l-president ta’ l-assemblea Ewro-Mediterranja ġewwa Ateni imma daħal ħaddieħor minn warajh u ħadlu s-siġġu hu – u meta ġejna għall-ewwel item fuq l-aġenda li kienet l-elezzjoni tal-vice chairmen –  din l-issue kienet diġa’ miftehma ġewwa Ateni - Radi ħaseb li din kienet se tkun sempliċement approvazzjoni ta’ deċiżjoni li kienet diġa’ ġiet meħuda u talab li jidħlu għas-sustanza tas-suġġett.  F’Ateni kien ġie deċiż li ċ-chairperson kellu jkun membru tal-Parlament Ewropew u t-tliet vice chairmanships jkunu allokati lil Spanja u b’mod interessanti lil Iżrael u lill-Palestina biex għallinqas dawn jingħataw iċ-ċans li jiltaqgħu flimkien f’dan il-kumitat, ikollhom status indaqs u fl-istess ħin inqarrbuhom aktar lejn xulxin.

Mill-bidu tal-laqgħa l-Lebaniżi – u wara ġew megħjuna mis-Sirjani u fl-aħħar sfortunatament anke l-Palestinjani daħlu fil-kwestjoni - bdew attakk sfrenat u bdew joġġezzjonaw b’mod mill-aktar qawwi li ma ridux jirrikonoxxu dan l-arranġament.  Dawn riedu li jkun hemm vot miftuħ biex jiġu eletti t-tliet viċi presidenti għall-kumitat.  Hawn qamet kwestjoni li baqgħet sejra fit-tul.  Sadanittant Radi ried iżomm ma’ dak li kien diġa’ ġie miftiehem u aċċettat ġewwa Ateni, peress li l-minuti tal-laqgħa kienu diġa’ ġew ċirkolati lill-pajjiżi kollha u hu beda jikkontendi li ħadd mill-pajjiżi ma kien irritorna b’xi oġġezzjoni għal dan is-set-up ta’ dan il-kumitat partikolari.

L-istorja baqgħet sejra u bdew iqumu oġġezzjonijiet fuq kollox u bdew jipprovaw jgħidulhom li hemm bżonn ta’ żewġ terzi u l-membri ta’ dawn it-tliet pajjiżi ma ridux - mhux ma setgħux -  jifhmu li dan kien arranġament ad hoc,  to start the ball rolling.  Dan għaliex minn x’imkien il-kumitat ried jibda u ma setgħux jgħidu li se jinħoloq kumitat imbagħad il-membri jmorru jiġġieldu bejniethom.  Il-membri tal-Parlament Ewropew bdew jipprovaw ifehmuhom li dawn l-affarijiet isiru biex ikun hemm bilanċ bejn il-membri, li kemm il-kumitati kif ukoll il-presidenzi u l-viċi presidenzi fil-kumitati tal-Parlament Ewropew jsiru bi ftehim, ‘‘dak’’ jagħtini  ‘‘dak’’ u jien nagħtik ‘‘l-ieħor’’ ħalli jkun hemm dan it-tip ta’ arranġament.  Pero’ dawn il-pajjiżi assolutament ma ridux jaċċettaw.  Din l-istorja baqgħet sejra sakemm fl-aħħar il-laqgħa kellha tiġi sospiża għaliex kienu diġa’ għaddew kważi żewġ terzi mill-ħin tal-laqgħa li ttieħed kollu fuq dawn il-petegolezzi u oġġezzjonijiet għal kulma kien qed jiġi propost.

Wara xi nofs siegħa weqfin, il-kumitat reġa’ ltaqa’ u Radi kellu jaċċetta li assolutament ma kienx hemm qbil bejn il-membri għax dawn baqgħu jagħmlu l-oġġezzjonijiet tagħhom.  U għalhekk ippropona li ċ-chairmanship tkun Spanja u għal dan ma kien hemm l-ebda oġġezzjoni.  Imbagħad qal li l-kwestjoni tal-vice chairmanships se tkun riferuta lill-bureau tal-parlament Ewro-Mediterranju ħalli jiddeċiedu huma, pero’ knowing full well li jekk il-vice chairmanships  jinbidlu, allura dan kien se jkollu effett fuq iż-żewġ kumitati l-oħra.   

Ovvjament il-kumitati l-oħra kellhom jiġu informati u jiena immedjatament kont informajt kemm lill-Onor. Mario Galea kif ukoll lill-Onor. Michael Asciak biex ikunu ppreparati - għax il-laqgħat tagħhom kienu on the 22nd September 2004 u tiegħi kienet on the 21st September 2004 – biex jekk kemm-il darba din il-kwestjoni tqum fil-kumitat tagħhom ikunu jafu, peress li bħala pajjiż aħna kellna ċ-ċans għall-viċi presidenza tat-tielet kumitat u jien ma ridtx li dak l-arranġament jiġi żbilanċjat u b'xi mod forsi nitilfuh.  Ġewwa Ateni, dik il-pożizzjoni konna iġġelidna għaliha iż-żewġ naħat u għidna li jekk il-candidate country għad trid tiġi magħżula, din għandha tkun Malta għax jekk xejn konna aħna li bdejna dan il-proċess meta konna fil-gvern.  Fil-fatt fl-aħħar Radi kellu jċedi u qal li kien se jitlaq iċ-chairmanship.   

Ġiet titkellem MEP Franċiża u qalet li kienet se tieħu over hi – peress li ma kien hemm l-ebda argument fuq li l-Unjoni Ewropea tippresjedi l-laqgħa - u meta kulħadd wasal għal dik id-deċiżjoni, Radi kellu jitlaq u daħlet hi.  Għalkemm kien hemm xi membri li reġgħu bdew jipprovaw jaqilgħulha ħafna problemi u punti amminsitrattivi, hi baqgħet iżżomm sod u kompliet bil-laqgħa.  Din ipproponiet li jkun hemm żewġ laqgħat - waħda fl-aħħar ta' Novembru għalkemm sal-lum għadna ma smajna xejn u oħra fil-bidu ta' Jannar – u l-plenarja ssir f'Marzu fil-Kajr.  

Biex ma ntawwalx saru ħafna diskorsi fejn kulħadd tkellem fuq il-progress li kien hemm jew ma kienx hemm f'dan il-proċess u peress li l-ħin kien ristrett ħafna - minħabba l-ħin li nħela iktar qabel mil-Lebaniżi u s-Sirjani – iċ-chairperson ħadet biss numru żgħir ta' speakers u t-topics tad-diskussjoni kienu very wide ranging.  Jiena għamilt intervent peress li kont wieħed minn dawk li għażlet biex jitkellmu u se naqra l-punti kif inhuma miktubin fir-rapport. 

Bdejt billi għamilt enfasi fuq il-fatt li l-aġenda tal-Mediterran hija waħda twila u tqila ħafna; li r-raison d'etre ta' l-assemblea Euro-Med hija biex issolvi dawn il-problemi; il-linkage bejn is-sigurta' fil-Mediterran u l-Ewropa; li l-problemi ma jiġux solvuti billi sempliċement jintefgħu l-fondi għalihom - hawnhekk għamilt riferenza għall-fatt li jekk l-Unjoni Ewropea taħseb li għax titfa' l-flus għall-problemi fil-Mediterran se ssolvihom dan mhux il-każ - li wieħed irid jikkultiva kemm jista' ikun dawk li huma l-horizontal relations filwaqt li ma jabbandunax il-vertical relations li jeżistu bejn l-Ewropa u l-pajjiżi l-oħra; li meta nitkellmu matul dawn il-kumitati rridu nagħtu definizzjoni eżatt ta' x'nifhmu bil-kliem bħal demokrazija, terroriżmu u drittijiet tal-bniedem - madwar il-Mediterran hemm pajjiżi u membri differenti li għal raġunijiet etniċi u anke politiċi għandhom interpretazzjonijiet differenti ta' dawn il-kliem - li l-parliamentary assembly se tieħu din l-opportunita' biex ikun hemm dan id-djalogu dirett bejn il-pajjiżi bla ma jkun hemm interventi intermedjarji; li m'għandniex nistennew riżultati overnight għax dawn l-affarijiet jieħdu fit-tul; li as parliamentarians we are directly responsible to bring peace, security and prosperity to the peoples we represent in our parliaments;  and that  this assembly is not the key għas-soluzzjoni tal-problema tal-Middle East imma taf tipprovdi pjattaforma għal better understanding u iktar koperazzjoni fil-livelli differenti.  

Imbagħad spiċċajt billi għamilt appell li la wasalna f'dan il-livell m’għandniex narmu din l-opportunita' għax kien jidher li l-Lebaniżi u s-Sirjani kellhom l-intenzjoni kollha li jħarbtu kollox u riedu li jkissru kulma jkun ġara.  L-ispeakers l-oħrajn kollha, tajjeb jew ħażin, tkellmu dwar dawn it-topics.   Iċ-chairperson li hemm, tidher li għandha strateġija f’moħħha u li beħsiebha tagħmel xi laqgħat fi gruppi żgħar – għalkemm s’issa għadna ma smajna xejn mingħandha - ħalli jibdew jiġu fformulati ċerti policies li wara beħsiebha timbottahom through the committee.  

  THE CHAIRMAN:  Nirringrazzjak ta' dan ir-resume' dettaljat.  Nixtieq  nagħmel xi domandi qosra f'dan l-istadju.  Fil-fehma tiegħek - għax kulħadd ikollu l-perspettiva tiegħu - kif tkejjel il-feeling fi ħdan il-laqgħa; feeling ta' ottimiżmu jew ta' pessimiżmu?  F’din il-laqgħa l-Libja qed  tipparteċipa jew qiegħda bħala osservatur? X'inhu l-animu vis-a-vis il-Libja f'dan il-forum?  Kemm-il darba tiltaqa' din l-assemblea matul is-sena biex ikollna idea tan-numru ta' laqgħat li se jikun hemm?  

  ONOR. GEORGE VELLA:  Suppost li l-assemblea tiltaqa' mill-inqas darba fis-sena għalkemm trid tiltaqa' iktar.  Din iċ-chairperson Franċiża qalet li beħsiebha tagħmel żewġ meetings tal-kumitat qabel Marzu tas-sena d-dieħla, meta se jkun hemm plenarja oħra fil-Kajr.  Jiġifieri għalissa kulħadd qed jipprova isib saqajh.  L-Onor. Mario Galea issa jgħidilna x’sar fil-grupp tagħhom.  

Bħala feeling, ladarba kien hemm forum u kulħadd kien liberu, kulħadd xtaq li jibda jiddiskuti u jitkellem.  Pero' meta ssib lil xi ħadd qed jipprova litteralment jfixkel - u jiddispjaċini ngħid li għal ta’ l-apposta - jinterrompi, ma jagħtix il-microphone lil min jitlobulu, li anke l-pajjiżi membri l-oħra, jiġifieri il-pajjiżi l-Għarab oħra bdew jipprovaw isikktuh.  Il-gwaj kien li dawn il-membri ma kinux l-istess nies li kienu preżenti fil-laqgħa t’Ateni għax jien kont naf min kienu, kemm ir-rappreżentant tal-Lebanon, kif ukoll dak tas-Sirja.  Fil-fatt dawn kien qishom ma jafux x'intqal fil-laqgħa t’Ateni jew ma ridux juru li jafu x'intqal, imma ġew bi skop ċar.  Fil-fatt, f’mument by the side, lill-membru Palestinjan jien għidtlu li wara li l-kumitat ġewwa Ateni kien iġġieled biex ikun hemm dan il-bilanċ, huma, il-Palestinjani, dejjem issibu okkażjoni to put your foot into it għax at one stage huma kienu lesti li jirrinunzjaw għal post ta’ vice chairmanship.

Irrid inkun onest li d-delegat Israelita ma ngħidx li beda jxewwex imma malli jagħmel kumment kulħadd beda jaqbeż fuqu.  Kien innocuous għax naħseb li ma kien qed jagħmel xejn biex jimbottahom, pero' kull darba li jitkellem kien iqum pandemonju sħiħ.  

Rigward il-Libjani, ma deherlix li kienu preżenti f'dan il-kumitat.  Għalkemm I did not go around peress li kif għidt żewġ terzi mill-ħin inħela f'dawn il-battibekki bla sens u peress li l-Palestinjani kienu bil-qiegħda warajja kellimthom ukoll imma dawn assolutament ma ridux jafu.  Ħafna mill-membri tal-Parlament Ewropew qabdu u telqu, u jien ma rajthiex li hi responsabilita' għax kienu qishom qed jinjoraw lil  dawn in-nies.  Trid tiffaċċjahom bħalma għamlu l-Belġjan u l-Franċiż li baqgħu hemmhekk u bdew jipprovaw jattakkawhom b'mod pulit u jgħidulhom li jew se jġibu ruħhom sew biex tibda id-diskussjoni jew inkella se jitħarbat kollox.  

Pero’ fil-laqgħa t’Ateni l-Libjani kienu preżenti għax kelli diskussjonijiet magħhom imma kienu bħala osservaturi bħalma huma fil-proċess Ewro-Mediterranju.  Pero' fi Brussels ma rajthomx,  setgħu kienu hemm u ma ndunajtx bihom jien.  

   THE CHAIRMAN:  Grazzi. . U issa ngħaddi għall-Onor. Mario Galea.

  ONOR. MARIO GALEA:  Mr Chairman, il-kumitat li attendejt jien – din kienet laqgħa oħra f’dan il-kumitat li damet xi tliet sigħat u  kif qal l-Onor. George Vella f’dan il-kumitat Malta kellha ċans għall-viċi presidenza - kien il-Committee on Improving Quality of Life, Exchanges between Civil Societies and Culture.  Ma kienx hemm il-problemi li kien hemm fil-kumitat li attenda l-Onor. George Vella.  Fil-fatt il-presidenza ttieħdet mill-Italja u bħala chairman ġie elett Mario Greco.  It-tliet pajjiżi li ħadu l-viċi presidenza kienu Malta - fejn ġejt elett jien - l-Alġerija u l-Marokk.  Irrid ngħid li wieħed mill-MEPs li ġie assenjat mis-soċjalisti għal kumitat tagħna kien il-MEP Louis Grech u l-MEP Simon Busuttil li qiegħed f’xi kumitat ieħor. 

  ONOR. GEORGE VELLA:  Ħa nikkoreġi ruħi u ngħidlek x'ġara.  Għalkemm is-Sur Louis Grech kien preżenti, ma kienx induna kif inhi l-proċedura u ma kienx laħaq irreġistra ismu f'dak il-kumitat bħala wieħed mill-MEPs magħżulin.  Pero’ ma kienx jaf ma’ liema kumitat qiegħed.  Imma issa rranġaw kollox bejniethom.  

  ONOR. MARIO GALEA:  Jidher li s-Sur Louis Grech se jkun fil-kumitat li qiegħed fih jien u Dr Simon Busuttil se jkun fil-kumitat fejn qiegħed membru l-Onor. Vella.  

Iċ-chairman għamel introduzzjoni twila u semma diversi issues, fosthom  il-problema ta’ l-immigranti illegali fejn issemmiet Malta, minħabba li qal illi din ħolqot ftit ta’ tensjoni anke ma’ pajjiżi ġirien ta’ l-Italja bħal Malta u saħaq dwar l-importanza li jkun hemm investiment in-naħa tas-South minħabba din il-problema.  Imbagħad ħareġ bl-inizjattiva li għandha titwaqqaf universita’ Mediterranja.  

Jien  għamilt intervent qasir  - għandi rapport imma ma nafx jekk wasalx quddiem il-foreign affairs committee imma se nqiegħed kopja – dwar l-inizjattiva li Malta has been long advocating the setting up of the parliamentary dimension of the Euro-med partnership u semmejt il-forum li kien ġie hosted f’Malta fl-1997 u li tkellem fuqu l-Onor. George Vella.  Qabel din il-laqgħa jien kont tkellimt ma’ l-Onor. Vella u kien anke tani informazzjoni fuq l-inizjattiva li kienet ħadet Malta illi jsir dan il-forum with the main item on the agenda being the setting up of the parliamentary Euro-med assemby għax irridu ngħidu li biex twaqqfet l-assemblea parlamentari kien hemm ftit tkaxkir tas-saqajn, jiġifieri damet ma saret realta’.  

Waħda mill-affarijiet li għidt – għax għalkemm waqt il-laqgħa ma kienx hemm il-problemi li semma l-Onor. Vella imma t-tensjoni kienet tinħass – kienet li  għandna nipprovaw naħtfu din l-opportunita’ u jkun ħażin li neħlu fuq issue waħda, importanti kemm hi importanti.  U għidt illi nistgħu naħdmu fuq diversi inizjattivi oħra u bħala stakeholders mir-reġjun nistgħu nkunu katalisti for political, social and economic reforms u fosthom semmejt il-problemi ta’ l-exploitation of minorities u illegal immigration, apparti drug trafficking, terrorism u affarijiet oħra.  

Irrispondejt ukoll liċ-chairman meta ġibt l-argument illi kieku dawk l-immigranti illegali kollha li daħlu Malta minflok daħlu l-Italja jfisser li għandhom mal-miljun immigrant illegali.  Għidt li aħna naqblu fuq is-suġġeriment tiegħu li titwaqqaf universita’ Mediterranja u ssuġġerejt li għandu jitwaqqaf working group biex joħroġ with concrete suggestions.  U jien naħseb li Malta tista’ tgħin jew tieħu din l-inizjattiva ta’ universita’ Mediterranja.

Ikkonkludejt id-diskors tiegħi billi għidt illi dan il-kumitat għadu fl-istadju preliminarju tiegħu u għad irridu naraw jekk  jaħdmux jew le għaliex fl-aħħar mill-aħħar it is a test of leadership.  

Issa se naqra l-aħħar paragrafu fir-rapport tiegħi għax irrid ngħid li kien hemm ftit tensjoni wkoll.  

“There was evident tension between the Israeli delegation and other Arab delegations.  The Palestinian delegation indicated to the chair that they wanted to speak but then kept postponing their speech every time the chair gave them the floor.” 

- iċ-chairman beda litteralment jgħidilhom biex jitkellmu imma kull darba baqgħu jipposponu, u jgħidulu mhux issa imma iktar tard -

“Finally they refused to speak without giving any reason for their decision.”.  

- U ċ-chairman insista li jgħidulu għalfejn l-ewwel riedu jitkellmu u baqgħu jipposponu -

“One speaker from Israel insisted that they should speak last as they were in a minority.  This brought a reaction from the delegation of Jordan who said that imposing your supremacy is another form of injustice.”;  

- anzi hawn kien hemm daqsxejn tensjoni – 

“He asked the chairman to try to come out with a definition of terrorism ‘cause someone might be a terrorist for one country and a freedom fighter for another.” 

· hawnhekk iċ-chairman ikkummenta li ma kienx kompitu ta’ dan il-kumitat li jipprova joħroġ bid-definizzjoni ta’ terrorism, għax din ipprovat tagħmilha l-Unjoni Ewropea u ma kienx irnexxielha – 

“Eventually the Israeli delegation did speak but tried to respond to the comments from the Jordanian delegation in a very diplomatic way, thus avoiding a heated argument.”.

Minkejja li l-Israeliti  baqgħu jippersistu li riedu jitkellmu fl-aħħar, iċ-chairman ma ħallihomx jitkellmu x’ħin riedu huma.  Kienet qiegħda tinħass ċerta tensjoni u anke waqt li l-Lhud kienu qed jitkellmu bdew għaddejjin ċerti kummenti li kienu below the belt, imma ma żviluppa l-ebda argument kif ġara fil-kumitat li kien hemm fih l-Onor. Vella.

Fl-aħħar iċ-chairman qal li dan il-kumitat għandu jiltaqa’ f’meeting ieħor f’Ruma u ssuġġerixxa d-dati tat-28 u tad-29 ta’ Jannar 2005, imma s’issa għadna ma rċevejna xejn.   

Bħala l-ewwel laqgħa, ma naħsibx li kien hemm problemi kbar.  Waqt il-kumitat tkellmu numru ta’ membri, fosthom l-Onor. Louis Grech MEP li għamel intervent qasir imma li naħseb li kien f’waqtu.  Peress li l-MEPs m’humiex qegħdin preżenti waqt din il-laqgħa nista’ nikkwota lill-Onor. Louis Grech li kkummenta li kulħadd qiegħed isemmi l-inizjattivi u ċ-chairman stess semma inizjattiva ġdida biex titwaqqaf universita’ Mediterranja, u staqsa biex xi ħadd jgħid minn fejn se jiġu l-fondi għal dawn l-inizjattivi.   Naħseb li dan kien  punt importanti għaliex fl-aħħar mill-aħħar jekk dawn il-kumitati jridu li jkunu jaħdmu, xi ħadd irid joħroġ il-fondi. To be fair, iċ-chairman qal ukoll li hu jistenna li l-pajjiżi nvoluti kollha joħorġu xi ammont ta’ flus.  Qal li din trid tiġi diskussa fil-bureau, imma l-problema minn fejn se jiġu l-fondi baqgħet ma ġietx deċiża.  

Naħseb li fil-qasir dak kollu li ġara fil-laqgħa.

  THE CHAIRMAN:  Nirringrazzjak.

  ONOR. GEORGE VELLA:  Nixtieq nagħmel punt ta’ kjarifika dwar it-tielet paragrafu tar-rapport ta’ l-Onor. Mario Galea u nikkwota:

“In my intervention I welcomed the establishment of the Euro-Med Parliamentary Assembly and said that Malta has long been advocating the setting up of the Parliamentary dimension of the Euro-Med Partnership.”

- u hawnhekk li irrid niċċara -

“…I mentioned the forum hosted in Malta… “ 

- imma jien kont għidt -

“…the meeting hosted in Malta, which created the Parliamentary Forum….” 

- għax il-forum kien entita’ li twaqqaf qabel l-assemblea.  Dak iż-żmien il-forum ma kienx jeżisti, u jien kont għidt meeting għax imbagħad wara kien li twaqqaf il-Euro-med Parliamentary Forum li kien dam tliet snin.  Imbagħad komplejt tajjeb meta int għidt -

“….the main item on the agenda being the setting up of the Parliamentary Euro-Med Assembly”.

- pero’ wara l-meeting twaqqaf il-forum, imbagħad saru l-laqgħat tal-forum u l-forum imbagħad żviluppa fl-assemblea.

  Onor Mario Galea:  Jiġifieri It was a meeting not a forum.
  ONOR. GEORGE VELLA:  It was a meeting to set up a Euro-Med Parliamentary Forum.

  THE CHAIRMAN:  Il-ministru għandu xi kumment jew domanda x’ jagħmel?

  ONOR. MICHAEL FRENDO:  Xtaqt nindirizza din il-mistoqsija kemm lill-Onor. Mario Galea u kif ukoll lill-Onor. George Vella.  Peress li aktar qabel fil-laqgħa l-Onor. George Vella qal li everybody’s trying to find their feet, jien nifhem li din hija esperjenza ġdida u għadha qed tiżviluppa.  Allura kif se tiġi ssettjata l-aġenda u x’possibbiltajiet hemm li Malta u l-membri li jirrapreżentaw il-Parlament Malti huma wkoll ipoġġu issues fuq l-aġenda?  Jew id-diskussjoni hija sempliċement exchange of views?  Kif inhi strutturata eżatt?  It’s more an issue of information.

  ONOR. GEORGE VELLA:  Dan il-punt tqajjem għal ftit tal-ħin fil-kumitat tagħna dwar il-fatt jekk  dan il-kumitat kienx se jkun a talking shop u ma jiġri xejn aktar ħlief niddiskutu?  Għalhekk jien kont għidt li ċ-chairperson Franċiża means business, għalkemm issa għad irridu nagħmlu l-aġenda magħha.  Ovvjament chairperson li tirrifletti sew xi jkollha fil-kumitat, fuq l-agenda titfa’ issues li taf li se jinvolvu a large number of people u anke li  se tolqot xi ħaġa.

Hi qalet li se jkun hemm żewġ laqgħat, waħda fl-aħħar ta’ Novembru 2004 u l-oħra f’Jannar 2005.  Għadni ma nafx x’se jkunu t-topics, għax għadni ma rċevejt xejn mingħandha u ma nafx x’se jiġri wara, pero’ bħal kull kumitat ieħor iċ-chairperson huwa responsabbli biex jagħmel l-aġenda.  Pero’ nerġa’ ngħid li she underlined the fact that she wasn’t going to sit up bħala chairperson biss biex toqgħod tisma’ d-diskussjonijiet għaddejjin u daqshekk.  Hi trid tfisser li we’ve got to do something factual.

  ONOR. MARIO GALEA:  Fil-każ tal-kumitat tagħna wkoll issemmiet li l-laqgħa li jmiss għandha tkun aktar strutturata.  Peress li din kienet l-ewwel laqgħa iktar kienet biex jiġu mimlija l-karigi, imbagħad wara kulħadd tkellem fuqxiex ried.  Iċ-chairman qal li se jikkuntattja t-tliet vice chairmen - f’dan il-każ se jikkuntattja wkoll lil Malta billi għandha l-viċi presidenza - biex jiddiskuti l-aġenda.  Dan il-meeting suppost huwa scheduled għat-28 u d-29 ta’ Jannar 2005 f’Ruma,    s’issa ma rċevejna xejn, imma baqa’ żmien.  

L-unika ħaġa li rrid inżid hija biex nikkonferma dak li qal l-Onor. Vella dwar il-Libja, jien ukoll kont rajt il-lista tan-nies li attendew u ma jidhirlix li l-Libjani kienu preżenti għall-kumitat tagħna, u ma naħsibx li kienet b’kumbinazzjoni.  Interessanti li wieħed ikun jaf għaliex m’attendewx.    

 The Chairman :  Imma huma kienu mistiedna?

  Onor Mario Galea :  Dażgur.  Kienu mistiedna bħala osservaturi.  

  ONOR. GEORGE VELLA: Barra l-membri tal-kumitat, kien hemm ukoll ħafna osservaturi ta’ aġenziji u organizzazzjonijiet li kien hemm fl-assemblea ta’ Ateni.   

  ONOR. MICHAEL FRENDO:  Nixtieq nistaqsi mistoqsija, jekk tippermettili Mr Chairman, għaliex jista’ jagħti l-każ li iktar ma l-agenda tkun għadha in a state of flux, iktar forsi nistgħu nagħmlu influwenza bħala membri ta’ dan il-parlament dwar is-suġġetti li aħna nixtiequ jiġu diskussi, fosthom per eżempju - u se nsemmi dan is-suġġett mhux għax neċessarjament wieħed għandu jagħmilha fuq l-aġenda - hija kif wieħed jista’ jintegra iktar lil-Libja fil-proċess Mediterranju u x’jista’ jsir fuq livell tal-Euro-Med.  Dak narah  bħala item wieħed li lilna jista’  jagħtina  - bħala pajjiż iktar milli bħala parlament - spjegazzjoni ta’ ċerti affarijiet.  Qed insemmiha  sempliċement għaliex qed nifhem li qisu l-input għall-aġenda jista’ jiġi wkoll mill-membri.

  ONOR. GEORGE VELLA:  Imma la qed insemmu dan il-każ, il-ministru jaf li l-pożizzjoni tal-Libja vis-a-vis il-Euro-Med process hija qisha t-tide dieħla, daqqa nieżla u daqqa tiela’, daqqa jridu jaqblu u daqqa ma jaqblux.  Jien kelli esperjenza fit-tul magħhom - tkellimt magħhom fuq proposta riċenti - u hemm esponenti minnhom li qegħdin fit-top position jgħidulek li jaqblu, imbagħad jiġi ieħor u jgħid li hu ma jaqbilx u jkollu poter daqskemm għandhom l-oħrajn, għax wieħed qiegħed fil-kumitat tal-poplu u l-oħrajn fil-ġerarkija tal-ministeri.  Mhux b’disprezz qed ngħidu dan, imma huma stess għadhom ma ddeċidewx xi jridu.  U bħalma taf inti,  dawn dejjem jgħidulek li huma jsibu l-ikbar vuċi tagħhom fis-summit tal-Five Plus Five pero’ fil-Euro-Med għal raġunijiet tagħhom … Per eżempju, jien kelli diskussjonijiet fit-tul ma’ Al-Shahoumi għaliex ried ikun jaf x’qiegħed jagħmel hemm il-Portugal u x’qiegħed jagħmel hemmhekk il-Ġordan.  Imma  dawn il-pajjiżi kienu hemmhekk mill-bidu nett, issa kif tista’ taqbad u tneħħihom, tqalleb il-proċess kollu għaliex il-Libja ma taqbilx magħhom? .  

At one stage  jien sibt diffikulta’ għalfejn il-Libjani jagħmlu distinzjoni ċara bejn il-laqgħat tal-Euro-Med Parliamentary Assembly u dawk tal-Mediterranean Assembly ta’ l-IPU, fejn huma wkoll jattendu.  Minkejja li jattendu l-laqgħat ta’ l-IPU, kull meta jkollna l-Kumitat ta’ l-Assemblea Parlamentari dawn ma jattendux.   Issa kulħadd jattendi, jiġifieri l-Alġerija, il-Marokk, it-Tuneżija, l-Eġittu u kulħadd, imma huma ma jattendux. 

Issa l-aħħar li konna Ġinevra kien hemm Al-Shahoumi wkoll imma għal-laqgħa tal-kumitat Mediterranju huma baqgħu ma dehrux, għalkemm post il-Libjani kien hemm.  Jiġifieri mhux la kemm tibda  tagħmel kampanja biex tippromwovi jew tipprova ddaħħalhom fil-proċess Euro-Mediterranju, trid tara huma in the first place jridux.

  ONOR. MICHAEL FRENDO:    Semmejt il-kwestjoni tal-Libja bħala eżempju biss, imma  nifhem id-diskors.  Fil-fatt  id-deċiżjoni fl-aħħar mill-aħħar hija tal-pajjiż jekk iridx jipparteċipa jew le.  Jiġifieri aħna bl-ebda mod ma nistgħu ninfluwenzaw id-deċiżjonijiet li jieħdu l-pajjiżi infushom.  Il-punt  interessanti huwa li dan huwa forum fejn wieħed jista’ jagħmel anke input fl-aġenda. 

  THE CHAIRMAN:    Grazzi ħafna.  Naf li l-Onor. Galea għandu l-House Business Committee u allura nirringrazzjawk u qed tiġi skużat ukoll.

  ONOR. MARIO GALEA:   Għalkemm ma nafx taqax taħt dan il-kumitat pero’ xtaqt ngħid xi ħaġa li forsi tinteressa lill-kumitat.  Jien u l-Onor. Michael Asciak wasalna Brussels fl-istess ġurnata, mill-parlament għamlulna booking f’hotel imma kienet fully-booked - milli jidher kienet a very busy week - u kulma sibna kienet kamra waħda b’double bed u spiċċajna kellna norqdu jien u l-Onor Asciak fl-istess sodda.  (Interruzzjonijiet)

  THE CHAIRMAN:  Onor, Vella, imn’Alla ma qbadtx l-istess flight tagħhom!  (Interruzzjonijiet)  It-tnejn għandkom l-immunita’ parlamentari!   Grazzi ħafna Onor. Galea u Onor. Vella.  

Issa ngħaddu għall-preżentazzjoni mill-Onor. Pullicino Orlando li rrappreżenta l-Kunsill ta’ l-Ewropa fil-World Summit li nżamm f’Monaco.  

  ONOR. JEFFREY PULLICINO ORLANDO:   Fil-fatt, kif qed tgħid sewwa, dan il-Monaco World Summit ġie organizzat mill-Fondation du Forum Universal, u din id-darba bil-kollaborazzjoni mal-World Tourism Organization tan-Nazzjonijiet Uniti u l-Airports Council Organization.   Jien ikolli nistqarr, li min-naħa tiegħi kien unur kbir li niġi magħżul mill-Kunsill ta’ l-Ewropa biex nirrappreżenta l-assemblea parlamentari tagħha f’din il-laqgħa hekk prestiġjuża.   Kien summit bi programm mimli daqs bajda u lista ta’ kelliema impressjonanti.  Beħsiebni nsemmi ftit punti biss għaliex il-ħin  ma jippermettilix li nagħmel iktar minn hekk.  Apparti minn hekk, se nieħu sehem fi programm tat-televiżjoni u allura  ma nistax indum.

Ħafna mill-punti li ssemmew matul is-summit kienu jiffokaw fuq is-sitwazzjoni attwali ta’ l-industrija tat-turiżmu u għalhekk kienu importanti u interessanti ħafna għal pajjiżna.  Fil-fatt diversi personalitajiet li għandhom x’jaqsmu ma’ dan il-qasam taw il-kontribut tagħhom, fosthom insemmi lil Signore Francesco Frangialli, is-Segretarju Ġenerali tal-World Tourism Organisation; lill-Ministri tat-Turiżmu ta’ l-Eġittu, tat-Tuniżja u tal-Brażil; il-gvernatur ta’ Antalya li għamel diversi preżentazzjonijiet u anke kellu xi sotto-kumitati li kien qiegħed imexxihom hu; id-direttur ġenerali ta’ l-Airports Council International, Mr Robert Aaronson u uffiċjali għolja mis-settur turistiku ta’ l-Afrika ta’ Isfel, l-Italja, Ċipru, Monaco, il-Kanada, l-Indja u Spanja.  

Punt li xtaqt insemmi huwa li minkejja l-fatt li dawn il-pajjiżi kollha kienu rappreżentati, id-direzzjoni li qed jieħdu fir-rigward ta’ l-industrija tat-turiżmu bażikament hija l-istess.  Jien inħoss li Malta qed taqta’ ftit lura f’ċerti punti u iktar ‘l quddiem nsemmi x’inhuma  dawn il-punti.  Rajt kif ħafna pajjiżi għandhom diffikultajiet f’dan is-settur li huma mera ta’ dawk li qed naraw f’pajjiżna, iżda kif diġa’ semmejt, ikolli nistqarr li kien hemm tliet punti li l-iktar li ħasbuni.

L-ewwel punt huwa l-fatt li hemm pajjiżi li s’issa ħadd ma kien iqishom bħala kompetituri ta’ stoffa bħall-Afrika t’Isfel u l-Libja iżda jidher li fil-futur se jħabbtuha mad-destinazzjonijiet aktar tradizzjonali, bħalma hija Malta.  Dawn qegħdin jaħdmu bis-serjeta’ biex itejbu l-prodott tagħhom.  Jiena kelli laqgħat fit-tul mar-rappreżentanti tas-South Africa, li l-mod professjonali li qed jimxu bih huwa fenomenali u li f’ċerti setturi, partikolarment fl-e-business - li hija sistema li permezz ta’ l-internet tbigħ il-prodott turistiku tal-pajjiż - pajjiżna lanqas għad għandu idea u għadna lura ħafna wkoll.  

Rigward it-tieni punt, il-kelliema ta’ South Africa għamlet preżentazzjoni tajba ħafna.  L-ekwivalenti tal-MTA fis-South Africa illum il-ġurnata hija kważi  tista’ tgħid a public private partnership. Din sabuha tajba ħafna għaliex ovvjament il-privat iktar jista’ jħoss l-polz fuq l-industrija b’mod regolari għax ikun jaf il-fluctuations li forsi jsiru minn ġurnata għal oħra u allura jkun jista’ jgħid aħjar xi jrid it-turist, għaliex ikollu kuntatt aktar dirett miegħu minn kwalunkwe organizzazzjoni statali jew parastatali.  

Milli jidher l-e-business fis-South Africa tfisser qabża kbira fl-introjtu u fin-numru ta’ turisti li qed iżuru dan il-pajjiż.  Huma qed iħallu f’idejn nies professjonali ħafna,  li mhux neċessarjament ikunu minn dak il-pajjiż, u kif diġa’ għidt, il-lista ta’ turisti hija impressjonanti.  

Fit-tielet punt issemma kif ħafna pajjiżi li bħalna jiddependu mit-turiżmu għarfu li żvilupp żejjed qed jagħmel ħsara kbir u irreversabbli.  Kien hemm diversi preżentazzjonijiet fuq dan is-suġġett u once again inħoss li anke aħna f’dan ir-rigward għadna lura.  Fuq dan is-suġġett ingħatat preżentazzjoni interessanti ħafna mill-assistent ministru għat-turiżmu tal-Kroazja li spjega kif pajjiżu qed jipprova jagħmel li jista’ biex l-affarijiet imorru għall-aħjar u li l-gvern tiegħu ħass il-ħtieġa li litteralment iwitti meded sħaħ ta’ bini - kif fhimt jien areas kbar daqs, per eżempju, Buġibba - li tela’ bl-addoċċ biex isewwi ftit mill-ħsara li saret fil-passat.  U qed jagħmel dan biex jerġa’ jiżviluppah b’mod aktar attraenti. 

Issemma wkoll il-prezz esaġerat taż-żejt li huwa fattur li qiegħed jaffettwa lil dan il-qasam.  Punt interessantli ferm sar mis-Sur Robert Aaronson meta tkellem dwar l-airbus il-ġdid, li jingħad li  se jkun jista’ jġorr bejn 600 u 1,000 passiġġier.   Dan l-airbus se jġib revoluzzjoni fis-settur turistiku u se jġib aktar destinazzjonijiet aċċessibbli għax se jfisser anke roħs fil-prezzijiet.   

Ħafna kelliema lmentaw li l-biża’ minħabba t-terroriżmu qed jaffettwa lil ħafna nies u jiskoraġġihom milli jħallu lil pajjiżhom.    Dan japplika partikolarment fejn jidħlu t-turisti Amerikani, forsi settur li ma tantx niddependu minnu f’pajjiżna.   Diversi awtoritajiet stqarru li ma jarawx kif is-sitwazzjoni tista’ titranġa mija fil-mija jekk ma sseħħx ġustizzja mal-Palestinjani u jekk  it-truppi Amerikani ma jirtirawx mill-Iraq.      

Diffikultajiet oħra li ssemmew kienu r-riċessjoni mondjali u ż-żieda fir-ristrezzjonijiet li hemm abbinati ma’ l-ivvjaġġar, partikolarment il-vjaġġi  bl-ajru.   Minkejja dan kollu s-settur turistiku mondjali wera titjib sostanzjali ta’ 12% fl-ewwel sitt xhur ta’ din is-sena meta komparat – hawn qed nitkellem fuq bażi mondjali – mas-sena 2003.    Tkellimna wkoll fuq l-impatt tal-low cost airlines li nafu li issa se jkollhom ukoll impatt anke fuq is-settur lokali u fuq il-ħtieġa ta’ koperazzjoni mill-qrib bejn is-settur privat u s-settur pubbliku.    F’dan il-qasam  għandna wkoll ħafna x’nitgħallmu.

Għalkemm is-sessjonijiet kollha kienu interessanti jkolli nistqarr li waħda mill-iktar laqgħat interessanti li attendejt għalihom - nirringrazzja lill-Ministru Michael Frendo li nkoraġġieni biex immur - kienet tiffoka fuq it-tibdil tal-klima mondjali.  Diversi kelliema lmentaw li pajjiżhom qed jiġi milqut ħażin minn dan il-fenomenu b’konsegwenza li s-settur turistiku qed jiġi milqut ukoll u fil-fatt once again ssemma li l-Istati Uniti ta’ l-Amerika,  li tipproduċi madwar 25% ta’ dawk li jissejħu greenhouse gases li tant għandhom effett ħażin fuq il-klima,  għadha ma rratifikatx il-Kyoto Protocol.     

Il-laqgħa għalqet b’indirizz interessanti mis-Sur Larry Klayman li huwa fondatur tal-judicial watch, li hija organizzazzjoni magħrufa ħafna fl-Istati Uniti.  Is-Sur Klayman huwa avukat magħruf u repubblikan prominenti - fil-fatt anke ikkontesta għas-senat Amerikan - u kellimna fuq l-impatt li jista’ jkollha l-elezzjoni presidenzjali Amerikana fuq ir-relazzjonijiet bierda ħafna li hemm bejn l-Istati Uniti, l-Ewropa u n-Nazzjonijiet Uniti.   Infakkarkom li din il-laqgħa saret il-weekend ta’ qabel l-elezzjoni presidenzjali fl-Amerika.   Fil-fatt is-Sur Klayman bassar li kien se jirbaħ Kerry u li għalkemm ħafna nies mad-dinja kollha kienu qegħdin jittamaw li dan iseħħ aktar kien hemm ċans li Kerry iħarrax l-offensiva Amerikana fil-Lvant Nofsani - it-teorija tiegħu kienet li Bush diġa’ għandu dak il-piż li speċi kien hu li ħa ċerti passi aggressivi - u allura iktar kien hemm ċans li president Amerikan ġdid jieħu xi inizjattivi ġodda kontra anke pajjiżi ġodda.   Fil-fatt itteorizza li kien hemm iċ-ċans li Kerry forsi anke jibda jiffoka fuq is-Sirja u  l-Iran.   Ovvjament wieħed irid jara x’se jagħmel il-President Bush issa.   

Is-Sur Larry Klayman huwa repubblikan stil antik jiġifieri stil konservattiv.  Storikament nafu li r-repubblikani kienu iktar inward looking u li iktar kienu d-democrats li daħlu għall-gwerer l-kbar milli r-repubblikani.  Il-President Bush  li huwa republican qed jimxi ‘l bogħod minn dik it-tradizzjoni.  Is-Sur Klayman kien qed jittama li l-President Bush jitlef l-elezzjoni presidenzjali għax personalment kien qed iħoss li jkun aħjar li l-familja Bush titlef id-dominju li għandha fuq il-partit repubblikan.  

Xi ħaġa interessanti ħafna kienet li s-Sur Klayman qalilna  li waqt stħarriġ li għamlet l-organizzazzjoni tiegħu nstabu dokumenti li juru kif kumpanniji Amerikani li jaħdmu fis-settur taż-żejt kienu diġa’ qasmu d-drilling rights ta’ l-Iraq sena qabel ma seħħet it-traġedja tal-11 ta’ Settembru minkejja l-fatt li kien għad ma kienx hemm dik l-għagħa kbira kontra t-terroriżmu.  Issa dawn l-affarijiet qed jgħidhom repubblikan Amerikan  li għandu d-dokumentazzjoni.   

Jien tkellimt waqt sessjoni li kienet tiffoka fuq perspettivi ġodda għat-turiżmu li kienet immexxija mill-president tad-WTTC, il-World Travel and Tourism Council.   Tkellimt ukoll waqt sessjoni li fiha kulħadd ikkonċentra fuq il-prospetti li hemm għal żvilupp u investiment ġdid fl-Iraq.  Kelli laqgħat personali wkoll mal-Ministri ta’ l-Industrija u ta’ l-Agrikoltura ta’ l-Iraq, id-Direttriċi tat-Tourism and Business Council ta’ l-Afrika t’Isfel u l-Kap ta’ Monaco Tourism Authority.   

Dan ir-rapport ktibtu l-ġimgħa l-oħra għax kont se nippreżentah l-ġimgħa li għaddiet pero’ fl-aħħar jiem kelli konverżazzjoni fit-tul mas-Sur Terry Davis li huwa s-segretarju ġenerali tal-Kunsill ta’ l-Ewropa u tkellimna fuq l-iżviluppi li kien hemm waqt din il-laqgħa.  Tkellimt ukoll fuq il-preżentazzjoni li għamilt - għax fl-aħħar mill-aħħar kont qed nirrappreżenta l-Kunsill ta’ l-Ewropa – u tkellimt fit-tul mal-Ministru tal-Human Rights ta’ l-Iraq li huwa s-Sur Baktiar Amin.    Fil-fatt he put me through ir-rappreżentant tan-Nazzjonijiet Uniti li qed jiħħendilja s-sitwazzjoni fl-Iraq  li fil-fatt huwa Malti - imma bħalissa ma nistax niftakar x’jismu – u wara li kellimtu fit-tul, spjegali u tani l-background information tas-Sur Baktiar Amin u anke tal-ministri li kien hemm preżenti waqt din il-laqgħa.  Lis-Sur Terry Davis semmejtlu l-fatt li l-Iraqini kienu qed jissuġġerixxu li jkun hemm  monitoring ta’ l-elezzjonijiet tagħhom li se jsiru f’Jannar 2005 għax iħossu li huwa importanti ħafna li kemm jista’ jkun ikun hemm trasparenza.  Dan il-monitoring isir ħalli kemm jista’ jkun id-diversi gruppi  li hemm li jiffurmaw l-Iraq ikunu sodisfatti bir-riżultat u b’hekk l-Iraq jimxi ‘l quddiem.  

Issa fuq suġġeriment tas-Sur Terry Davis se nikkuntattja wkoll lill-president tal-Kunsill ta’ l-Ewropa, is-Sur Peter Schieder.  Irrid nikkuntattja wkoll lis-Sur Baktiar Amin pero’ bħalissa qed insibha diffiċli biex nagħmel kuntatt miegħu u nittama li għadu ħaj għax hu anti-Saddam Hussein ħafna. Ir-rappreżentant Malti – skużawni li l-ewwel insejt ismu – li huwa  bniedem ta’ l-affari tiegħu ħafna huwa s-Sur John Pace.   Kif tafu l-preżenza ta’ l-UN fl-Iraq kellha tintemm minħabba l-biża’ tal-kidnappings li kien hemm u issa s-Sur John Pace qiegħed ibbażat f’Aman.    

  THE CHAIRMAN :   Eċċellenti u fil-qasir wkoll.  Xtaqt nistaqsi jekk  f’Monaco – għax naf li inti tieħu interess f’dan l-aspett – issemmiex it-turiżmu vis-à-vis land reclamation jew it-turiżmu mis-suq Ċiniż?   

  ONOR. JEFFREY PULLICINO ORLANDO:   Fil-fatt issemmew swieq ġodda u pajjiż minnhom kien iċ-Ċina.  Issemmiet ukoll l-Indja li qed torganizza s-settur turistiku tagħha b’mod fenomenali.  It-teorija hi li iktar ma jkun hemm destinazzjonijiet li jimxu b’mod professjonali iktar ikun hemm nies li jitħajru  jsiefru.   Għalhekk  huwa importanti ħafna li we pull our socks up  għaliex jien ninkwieta ħafna  meta nħares lejn l-iżviluppi li qed isiru f’pajjiżi bħas-South Africa li hija destinazzjoni simili ħafna għalina u l-Libja li qed jagħmlu qabżiet kbar fis-settur turistiku.   

Ikolli nistqarr li l-land reclamation ma ssemmietx.  Għalkemm jien rajt il-land reclamation li hemm f’Monaco stess għaliex, per eżempju, l-airport ta’ Monaco huwa kompletament reclaimed land.

  THE CHAIRMAN :  L-Onor. Vella.

  ONOR. GEORGE VELLA:  Kien hemm rappreżentant mill-gvern Malti f’dan il-forum?

  ONOR. JEFFREY PULLICINO ORLANDO:  Le, ma kienx hemm.  Jien kont qiegħed  nirrappreżenta l-Kunsill ta’ l-Ewropa u apparti minni ma kien hemm ħadd Malti.

  ONOR. GEORGE VELLA:  Għaliex? 
  ONOR. JEFFREY PULLICINO ORLANDO:  Ma nafx jekk kienx hemm xi talba formali.   Biex inkun għidt kollox, f’dan il-forum kien hemm ħafna u ħafna pajjiżi rappreżentati u ma nafx jekk kienx hemm xi talba formali min-naħa tal-forum biex Malta tkun rappreżentata.    Li naf fiċ-ċert hu li ssemma l-Eċċellenza Tiegħu, l-ex-president Guido De Marco peress li huwa lifelong member tal-Crans Montana Forum.

  ONOR. GEORGE VELLA:  Ma ġewx mistiedna,  per eżempju, il-ministri tat-turiżmu?.Imma la kienet tal-Crans Montana naħseb nista’ nifhem għaliex.

  THE CHAIRMAN:   Grazzi ħafna, Onor Pullicino Orlando u mill-ġdid prosit għax naf li għandek impenji oħra fuq it-television.   

Qabel ma ngħaddu għall-preżentazzjoni tal-Ministru, fil-qasir irrid ninforma lil dan il-kumitat li qed inpoġġi fuq il-mejda tal-Kamra: 

Riżoluzzjoni adottata mill-Parlament Ewropew fl-14 ta’ Ottubru, 2004 on the procedures for ratification of the Treaty establishing a Constitution for Europe and a communication strategy for the said Treaty (P6-TA PROV (2004) 0021; u  

Rakkomandazzjoni adottata mill-Parlament Ewropew on the future of the area of freedom, security and justice as well as on the measures required to enhance the legitimacy and effectiveness thereof (2004/2175) (INI). 

Dawn huma żewġ dokumenti li aħna rċevejna f’dawn l-aħħar ġranet u li ġew approvati fis-sessjoni tat-13 ta’ Ottubru, 2004.    
Fuq il-mejda tal-Kamra se npoġġi wkoll :

Rapport u dokumentazzjoni relatata mal-laqgħa tal-Kumitat dwar l-Emigrazzjoni, Refuġjati u Popolazzjoni tal-Kunsill ta’ l-Ewropa li saret f’Ġinevra bejn l-4 u l-5 ta’ Novembru, 2004 u li għaliha attenda  l-Onor. Joe Debono Grech.  

L-Onor. Debono Grech tana dossier u dokumenti li ġew diskussi f’din il-laqgħa li pparteċipa fiha.   

 L-Onor. Vella.

  ONOR. GEORGE VELLA :  Għal skop ta’ kompletezza, irċevejna nota mingħand Miss Abela rigward il-parteċipazzjoni tagħna fl-IPU, fejn qed tfakkarna li huwa l-oneru tal-membri tal-Parlament li jmorru fl-IPU biex jippreżentaw jew jinformaw lill-parlament tagħhom dwar dak li jkunu semgħu.   Stennejt li se jkun hawn l-Onor. Michael  Gonzi hawnhekk.   

  THE CHAIRMAN:   Din in-nota ntbagħtet lil kulmin qed isiefer.

  ONOR.  GEORGE VELLA:    Imma din in-nota tgħid b’mod partikolari lill-membri li kienu fl-IPU, fejn konna jiena u Dr Michael Gonzi.   

  THE CHAIRMAN:   Għandek raġun.  Pero’ l-Onor. Michael Gonzi ma setax jattendi illum.

  ONOR. GEORGE VELLA :  Jien irrid sempliċement, anke for record purposes, insemmi biss it-topics li ġew diskussi.   

   THE CHAIRMAN:   Dan huwa punt validu u għalhekk jekk trid niffissaw preżentazzjoni għas-seduta li jmiss.

  ONOR. GEORGE VELLA :  Ma nixtieqx nieħu ħafna ħin lill-ministru pero’ la qed insemmu dawn il-laqgħat kollha nixtieq  ngħid li ttieħdu riżoluzzjonijiet fuq ir-rwol tal-parlamentari fit-tisħiħ tar-regimes multilaterali għal non-proliferazzjoni ta’ l-armi u għal diżarmament fid-dawl ta’ l-isfidi ġodda għas-sigurta’ mondjali.   

Kien hemm diskussjoni oħra fuq ir-rwol tal-parlamentari biex jieħdu ħsieb il-bio-diversita’; kien hemm ukoll evalwazzjoni mil-lat parlamentari ta’ dak li huwa magħruf bħala l-Beijing +10, fejn ġew diskussi l-kwestjonijiet tad-drittijiet tan-nisa u dawn l-affarijiet.   Imbagħad kien hemm riżoluzzjoni oħra li tissejjaħ b’urġenza u li tkun barra t-tliet topics prinċipali  li kienet dwar is-sitwazzjoni allarmanti fl-Iraq u l-bżonn ta’ azzjoni parlamentari biex tinkiseb lura  l-paċi u s-sigurta’ f’dak il-pajjiż.   

Dan kollu qed ngħidu sempliċement for record purposes u jekk tkun trid, Mr Chairman, nagħmlu aċċenn żgħir għalihom meta jkollna laqgħa oħra, għax ovvjament imbagħad l-Onor Gonzi jkun irid jagħti ftit informazzjoni fuq il-laqgħa tal-kumitat kordinattiv ta’ l-assemblea parlamentari tal-Mediterran.  

  THE CHAIRMAN:   Fil-każ din il-preżentazzjoni issir f’seduta oħra imma mhux ta’ għada għax huwa short notice pero’ nitkellmu ma’ l-Onor Gonzi u ma’ l-Onor Vella meta jkunu jistgħu jagħmlu din il-preżentazzjoni.   

Issa nistieden lill-Ministru għall-Affarijiet Barranin għall-preżentazzjoni tiegħu dwar il-parteċipazzjoni li kellu f’laqgħat internazzjonali.   

  ONOR. MICHAEL FRENDO (Ministru għall-Affarijiet Barranin):  Mr Chairman, bejn l-24 u l-25 ta' Ottubru 2004 jien ipparteċipajt fil-Med Forum li sar f'Pariġi,  fil-General Affairs and External Relations Council li sar fit-2 ta' Novembru 2004 u fil-European Council li sar fl-4 ta' Novembru 2004.  Ipparteċipajt wkoll f'laqgħat bilaterali mas-Sur Antonio Monteiro, il-Ministru ta' l-Affarijiet Barranin tal-Portugal ġewwa l-Portugal stess u mas-Sur Franco Frattini fuq livell bilaterali f’Ruma ġurnata qabel il-firma tat-Trattat Kostituzzjonali.  Se nagħmel xi kummenti ukoll dwar il-parteċipazzjoni tiegħi fil-parti formali tal-funeral ta' Yasser Arafat fl-Eġittu.  

Għalissa se nkun konċiż imbagħad meta ngħaddu għall- mistoqsijiet inkun nista' nitkellem aktar fid-dettall.  Din kienet l-ewwel darba li jiena attendejt għal Med Forum  li kif jafu l-membri ta' dan il-kumitat huwa magħmul mill-Alġerija, l-Eġittu, Spanja, Franza, Malta, il-Marokk, il-Portugal, it-Tuneżija, it-Turkija, l-Italja u l-Greċja.  Il-pajjiżi kollha kienu rappreżentati fuq livell ta' Ministru ta' l-Affarijiet Barranin ħlief l-Italja li kienet rappreżentata fuq livell ta' segretarju ta' l-istat li hu s-Sur Mantica u l-Greċja li kienet rappreżentata minn viċi ministru. 

Id-diskussjoni kienet maqsuma f’żewġ sessjonjiet pero’ waħda  minnhom kienet iktar informali u fil-fatt kien hemm min iddeskriviha bħala l-gymnick tal-Mediterran u naħseb li dik il-parti forsi kienet iktar interessanti mill-parti li kienet formali.  Gymnick hija laqgħa informali tal-Ministri ta' l-Affarijiet Barranin ta' l-Unjoni Ewropea.  Hemm min jgħidilha gimmick ukoll, bħalma hemm min l-GAERC jgħidilha gerk jew jerk!  (Interruzzjonjiet)  Kulħadd jagħtiha interpretazzjoni skond l-opinjoni tiegħu.

Kif għidt, kienet laqgħa informali u l-ewwel parti tad-diskussjoni kienet fuq l-aspetti tal-konflitt bejn il-Palestina u l-Israel imbagħad kompliet fuq l-Iraq.  Dan ġara  qabel ma ġie nieqes Yasser Arafat u allura d-diskussjoni kienet differenti.  L-ewwel li beda jitkellem fid-diskussjoni fuq il-konflitt ta’ bejn il-Palestina u l-Iżrael kien il-Ministru ta' l-Affarijiet Barranin ta' l-Eġittu li semma l-importanza u l-interess għalihom f'din l-issue u kemm huma lesti li jagħtu s-sehem tagħhom.  Imbagħad kien hemm diskussjoni fuq l-Iraq.  

L-għada kien hemm laqgħa formali li damet in-nofs ta' nhar ta' filgħodu fuq il-patterarjat Ewropew strateġiku għall-Mediterran u għal-Lvant Nofsani; il-koperazzjoni Ewro-Mediterranja fis-sigurta` u d-difiża, it-terroriżmu u n- neighbourhood policy ta' l-Unjoni Ewropea.   Għalija kienet okkażjoni interessanti għaliex tatni il-possibilita’ li nagħmel konoxxenzi u kuntatti personali li huma importanti u kienet okkażjoni fejn sirt naf lill-Ministri ta' l-Affarijiet Barranin li ħafna minnhom se nerġa' niltaqa' magħhom fil-Five plus Five li se jsir f’Oran minn hawn u ftit jiem oħra u li se jkun partikolarment iffokat fuq il-Mediterran.  

Il-General Affairs Council u l-European Council mill-punto di vista tagħna kien interessanti l-iktar minħabba l-aspett tal-Palestina u ta' l-Israel.  Hawnhekk konna qegħdin fil-perjodu meta Arafat kien diġa' qiegħed Pariġi.  Id-diskussjoni li kien hemm fil-General Affairs Council kienet qed tindika li l-Unjoni Ewropea kienet qed tħares lejn action plan; li l-Unjoni Ewropea kienet diġa' qed  tieħu inizjattivi hi u mhux tibqa' iktar tistenna lill-iStati Uniti u li l-Unjoni Ewropea tkun hi stess spearhead  biex tipprova tasal għal soluzzjonijet f'dan ir-reġjun. 

F'Pariġi, bejn il-Tlieta u l-Ħamis, kelli l-okkażjoni li jkolli laqgħa ma’ xi esponenti Palestinjani fosthom Mohammed Dahlan, Nabil Abu Rudeina u Mohammed Rashid u ddiskutejna diversi aspetti kif qed jarawhom huma.  Frott ta' dik il- laqgħa, il-Ħamis ta' wara, il-kontribut tiegħi ġie determinat mid-diskussjonijiet, osservazzjonijiet u riflessjonijiet li għamilt meta tkellimt ma' nies li qed jaraw l-affarijiet on the ground.  Waħda mill-affarijiet li aħna bħala pajjiż żgħir nsibu diffiċli hija li ma jkollniex daqshekk informazzjoni coming on the ground u ċertu informazzjoni  niġbruha minn diversi nies.  

Fil-laqgħa tad-Diretturi Politiċi kif ukoll fil-laqgħa tal-Ministri ta' l-Affarjiet Barranin ħadna inizjattiva u enfasizzajna li  l-Unjoni Ewropea għandha tenfasizza li jsiru elezzjonijiet lokali, imma huwa importanti li qabel ma jsiru dawn l-elezzjonijiet għandhom isiru l-elezzjonijiet ġenerali.  Dan kien qabel ma ġie nieqes Arafat.  Ir-raġunament f'dan il-kontest kien li fl-elezzjonijet ġenerali jkun hemm iktar il-possibilita' li jissaħħu l-moderati mentri fl-elezzjonijiet lokali iktar hemm ċans li jissaħħu elementi li huma iktar estremisti għax f'ċerti setturi huma iktar b'saħħithom on the ground.  Pero' meta tieħu l-area kollha hemm iktar ċans li f'leġislazzjonijiet leġislattivi u ġenerali jkunu iktar b'saħħithom il-moderati.  F'dak l-istadju kien qed isir diskors li forsi jkun importanti li apparti l-president jkun hemm viċi president ukoll.  Peress li sa dak iż-żmien Arafat kien għadu ħaj, jekk kien se jkun hemm elezzjoni huwa kien se jitla' bħala president.  Għalhekk ikun hemm elezzjoni fit-territorju Palestinjan kollu għal viċi president biex il-persuna li titla’ kien ikollha l-barka ta’ Arafat peress li kienet se tkun il-persuna li tattwa ċerti affarijiet.  Naħseb li min għamel dak id-diskors diġa' kellu f'moħħu lil Abu Mazen.  

L-intervent tagħna fl-Unjoni Ewropea wassal biex fil-konklużjonijiet tal-Kunsill Ewropew tneħħiet il-kelma local u allura l-Unjoni Ewropea ġiet tħeġġeġ “elezzjonijiet” mhux “elezzjonijiet lokali”.  Naħseb li minn dak il-lat hija ħafna iktar korretta u f'postha.  Irrid ngħid li anke issa li ġie nieqes Arafat dan il-punt jibqa' relevanti għax issa hemm is-60 ġurnata biex issir il-votazzjoni għall-president pero' dak ma jfissirx li dik se tkun votazzjoni li se tbiddel l-aspett leġislattiv.  Naħseb li xorta huwa importanti li jkun hemm elezzjonijiet ġenerali mhux biss għall-president imma għall-aspett ġenerali qabel jew ma' l-elezzjonijiet lokali.  Naħseb li kienet ħaġa li għallmitna lkoll, li kull pajjiż fl-Unjoni Ewropea jista' jieħu l-inizjattivi u jagħmel l-argumenti tiegħu - kif dejjem jagħmlu - imma jqis li l-forza ta' l-argument carries the day.  

Fuq il-funeral ta' Arafat - kif għidt ukoll lill-ġurnalist ta' "The Times" f’intervista li għamilli  - Malta għamlet deċiżjoni konxja biex tkun rappreżentata kemm fuq livell ta' President kif ukoll fuq livell ta' Ministru ta' l-Affarijiet Barranin.   Mill-Unjoni Ewropea kollha, aħna konna l-uniku pajjiż li ħadna din id-deċiżjoni pero’ l-iSvezja kienet rappreżentata fuq livell ta' prim minsitru.  Il-bqija tal-pajjiżi kienu rappreżentati fuq livell ta' Ministri ta' l-Affarijiet Barranin biss.  Nafu li kien hemm xi diskussjonijiet fl-Unjoni Ewropea pero' ma kien hemm l-ebda deċiżjoni li kulħadd għandu jżomm ma' linja waħda imma kien hemm min kien qed jgħid li iktar kien hemm overwhelming view li jmorru l-Ministri ta' l-Affarijiet Barranin.   Aħna ħassejna li matul is-snin ir-relazzjonijet tagħna mal-Palestina - kien min kien fil-gvern - dejjem kienu kostanti u Malta dejjem appoġġjat bl-iktar mod sħiħ id-dritt tal-poplu Palestinjan li jkollu l-istat tiegħu anke bil-ftuħ ta' ambaxxati.   Malta wkoll irrikonoxxiet lil Arafat bħala President u allura ħassejna li għandna nagħmlu statement mhux biss fil-kwestjoni tal-funeral imma anke statement ta' kemm hija importanti għalina bħala nazzjon u b'hekk konna l-uniku pajjiż mill-Unjoni Ewropea li kellna l-President u lill-Ministru ta' l-Affarijiet Barranin preżenti. 

Kien hemm presidenti u heads of state  minn diversi partijiet tad-dinja jiġifieri il-President ta’ Malta ma kienx l-uniku wieħed preżenti, imma mill-Unjoni Ewropea aħna konna l-uniku pajjiż.  Mid-dinja Għarbija, skond is-sistemi tagħhom, kien hemm l-iktar presidenti, heads of state u rejiet.  

Kelli laqgħat ukoll fil-Portugal ma’ Antonio Monteiro.  Illum meta tieħu sehem fil-General Affairs Council tiltaqa' kontinwament ma' dawn il-persuni u l-valur li tagħmel laqgħa bilaterali m'għadux ta' l-istess livell, pero' jiswa li tiffoka ftit fuq ċerti affarijiet.  Jien u Antonio Monteiro tkellimna partikolarment fuq kif nistgħu nkabbru l-kummerċ billi naraw  jekk mill-Portugal hemmx min jieħu interess biex mal-Maltin jagħmlu joint ventures fil-Libja.  Dik kienet l-iktar ħaġa importanti li ħarġet mil-laqgħa.  

Diskussjoni importanti ma’ Franco Frattini kienet dwar il-possibilita’ ta’ extension ta’ sentejn oħra biex inkunu nistgħu nonfqu u nużaw il-flus ta’ l-Italian Protocol f'dawk is-sentejn.  Tkellimna wkoll dwar l-issue ta' l-immigrazzjoni fejn kien għadu frisk il-fatt li filwaqt li Malta kienet ħadet lura ċertu ammont ta' immigranti li kienu marru l-Italja, min-naħa tagħha l-Italja  kienet aċċettat il-Kurdi li kienu fuq vapur fil-high seas għax Malta kienet qed tirrifjuta li taċċettahom għax dawn kienu diġa' niżlu l-Italja.   Tkellimna wkoll fuq kif nistgħu niżviluppaw iktar ir-relazzjonijiet bejn Malta u l-Italja u dejjem nżommuhom b'saħħithom.  

  THE CHAIRMAN:  Grazzi ħafna.  L-Onor. Vella.

  ONOR. GEORGE VELLA:  Mr Chairman, nirringrazzja ħafna lill-ministru għal din l-informazzjoni li kienet interessanti ħafna dwar l-attendenza għall-funeral ta' Arafat għax minn hemmhekk diġa’ qegħdin naraw li dan il-ħafna kliem ta' kordinazzjoni ta' politika Ewropea rigward il-Lvant Nofsani fiha nnifisha ma teżistix għax diġa' qegħdin naraw livelli differenti ta' rappreżentanza minn pajjiżi differenti.  Il-ministru ma qalilniex - forsi ħarbitli –  min kien qed jirrappreżenta lill-European Union qua European Union?  Solana kien qiegħed hemmhekk?

  ONOR. MICHAEL FRENDO:  Solana attenda.
  ONOR. GEORGE VELLA:  Solana kien qiegħed hemmhekk
  ONOR. MICHAEL FRENDO:  Solana attenda kemm l-Eġittu kif ukoll Ramallah.   Imma naf li mar għax rajtu fuq it-television.

  ONOR. GEORGE VELLA:  Pero’ xtaqt norbtu mal-fatt li l-ministru qed jgħid li fil-laqgħat kemm tal-Med Forum kif ukoll tal-European Council ġie diskuss dan l-action plan - u minn qalbi  nixtieq  li dan l-action plan jkun veru action plan - u nixtieq inkun naf mingħandek il-feeling li kien hemm għax la tkun qiegħed hemmhekk tkun taf kemm hu veru committed min ikun qed jitkellem fuqu.  Għaliex qed ngħid hekk?  Qed ngħid hekk għax  niftakar li fl-1980 meta kien hemm l-ewwel dikjarazjoni veru Ewropea f’Venezja fuq il-Lvant Nofsani li fiha kienu involuti  Margaret Thatcher u oħrajn xi ħadd qal li konna se nibdew imma dan ġara 24 sena ilu.  Kienet l-ewwel dikjarazzjoni unanima maħruġa mill-European Union tant li sentejn wara  meta hawn Malta kien qed jiltaqa’ forum fuq id-drittijiet inaljenabbli tal-Palestinjani u li kont ħadt parti fih,  kont għamilt il-punt li  – interessanti li propju għada se niltaqgħu mas-Sur Louis Gauci li kien għamel xi kummenti fuqu wkoll - li dan kien  żball of European origin.  L-Ewropa kellha obbligu morali li hi tara kif se tgħin tħoll dan l-iżball u mhux tirkeb second saddle wara l-Amerika u tippretendi minnha.  

Dan qed norbtu ma' dak li qed tgħid dwar ir-rappreżentanza li kien hemm fil-funeral ta' Arafat u fl-istess ħin dwar id-diskors fuq l-action plan.  Dan l-action plan ilu ġej u nixtieq li l-ministru jgħid kemm ħass li kien hemm commitment fuq din.  Tgħidli li ma tistax taqra l-imħuħ tal-ministri imma kemm veru kienu  committed fuqha għax 24 sena ilu bdew jitkellmu li se jieħdu passi u sal-lum nafu li kull okkażjoni li kien hemm fuq il-Lvant Nofsani kien hemm pożizzjonijiet ta' grad ta' interess differenti imma jien sinċerament nemmen – u anke l-minsitru qalha din - li m'għandniex nistennew li l-istrateġija tiġi mill-Amerika.  Jekk l-Unjoni Ewropea mhux se terfa’ r-responsabilita' bis-serjeta' li tidħol bil-mezzi kollha li hemm bżonn, mhux b’mezzi militari,  imma b’mezzi ekonomiċi, politiċi u diplomatiċi biex tgħin issa …  Irridu nammettu li għalkemm  issa Arafat ħareġ mix-xena, hemm il-possibilita' li għada pitgħada jiġi elett president ġdid u forsi miegħu jiġi elett ukoll viċi president.  Min qed isegwi jaf li anke elementi li kienu kritiċi ħafna ta' “Arafat bħala Arafat” għax kienu jallegaw ċerti intenzjonijiet għalih, f'dawn il-ftit ġranet reġgħu tkellmu u qegħdin jidhru u qed nirreferi b'mod partikolari għal Hanan A'shrawi li  kienet veru cold fuq dak li kien qed jiġri.   Biex ma nsemmux ukoll nies, illum mejta, bħalma kien Edward Said li qabel kien tant interessat  imma eventwalment  bired għax kien hemm ċerti affarijiet li kienu jallegaw li, per eżempju, Arafat kien iżomm il-poter għalih u affarijiet oħra.  Naħseb li illi now is the time to strike, l-affarijiet huma fil-boiling pot u naħseb li l-Unjoni Ewropea issa trid turi commitment billi tkun  magħquda u turi anke ċertu ħsieb li ddaħħal subgħajha fil-borma u mhux toqgħod calling the shots mill-bogħod.  Jien nixtieq li l-ministru jgħidilna x'kien il-feeling tiegħu dwar ġenwinita' u commitments għal din il-kwestjoni.  

  THE CHAIRMAN:  L-Onor.  Brincat.

  ONOR. LEO BRINCAT:  Fil-fatt jiena xtaqt nagħmel  tliet mistoqsijiet.  B'rabta ma' dak li qal il-ħabib tiegħi l-Onor. Vella, nixtieq inkun naf x'kien il-feeling ġenerali tal-membri tal-Kunsill Ewropew, l-ewwelnett dwar il-prospetti ta' titjib fir-relazzjonijiet transatlantiċi min-naħa ta' l-iStati Uniti ma' l-Unjoni Ewropea wara l-aħħar elezzjoni presidenzjali, kif ukoll dwar kif l-Ewropej qegħdin iħarsu lejn l-atteġġjament prospettiv ta' l-iStati Uniti dwar il-Lvant Nofsani u kif l-Unjoni Ewropea is envisaging il-pożizzjoni Amerikana futura dwar il-Middle East.  

It-tieni nett nixtieq inkun naf jekk fil-laqgħat bilaterali li kellek ma' uffiċjali tal-moviment Palestinjan f'Pariġi b'xi mod issemmix id-disengagement plan li jien personalment jippreokkupani mhux biss għax huwa unilaterali imma għax jekk wieħed jiflih bir-reqqa jsib li għandu ħafna aspetti negattivi għal dawk li huma drittijiet tal-Palestinjani.  

L-aħħar żewġ domandi  m’għandhomx x'jaqsmu ma' dawn is-suġġetti.  Jekk m'iniex sejjer żball fil-council meeting ta’ l-Unjoni Ewropea li kien hemm dan l-aħħar kien hemm riferenza dwar il-common asylum regime.  Suppost li l-period tiegħu kellu jkun sas-sena 2010 imma kien hemm understanding li jkun hemm review tiegħu by 2007.  Nixtieq nistaqsi dwar dan fid-dawl tal-pożizzjoni li ħadet Malta dwar l-asylum camps anke in tandem ma' l-Italja, xi ħaġa li naqset li tirreġistra qbil unanimu fost il-pajjiżi membri ta' l-Unjoni Eworpea.  

Fl-aħħarnett - forsi aspett li ma tantx qed jiġi ttrattat fid-dettall illum – nixtieq nixtieq nistaqsi dwar ir-relazzjonijiet ta' l-Unjoni Ewropea mar-Russja.  Qed nagħmel din id-domanda għax il-posponiment tal-council jew tas-summit, whatever it is called, li kellu jkun hemm bejn l-Unjoni Ewropea u r-Russja ġie interpretat minn ħafna nies bħala konferma ta' l-istat tar-relazzjonijiet bejn l-Unjoni Ewropea - bħala Unjoni Ewropea issa qed ngħid - u r-Russja.  Għaliex qed ngħid Unjoni Ewropea bħala Unjoni Ewropea?  Il-feeling ġenerali – issa qed nitkellem bħala outsider għax jien ma nkunx preżenti għal-laqgħat kif ikun il-ministru - huwa li filwaqt li fl-Unjoni Ewropea bħala Unjoni Ewropea jidher li hemm ċertu coldness ġdida fir-relazzjonijiet tagħha mar-Russja, il-pajjiżi individwali xorta baqgħu għaddejjin b'ċerta rankatura f'dawk li huma relazzjonijiet bilaterali.   Jidher ukoll li l-iżviluppi politiċi li kien hemm wara l-attakk terroristiku fuq Beslan dan l-aħħar, ir-relations tar-Russja ma' l-Unjoni Ewropea qishom bierdu iktar.  Xtaqt forsi l-impressjonijiet iktar milli l-opinjonijiet li seta' ġabar l-ministru fil-kuntatti bilaterali li kellu jew anke forsi minn xi kummenti li saru formali jew informali waqt dan is-summit.  

  ONOR. MICHAEL FRENDO:  L-ewwelnett se nitkellem fuq il-feeling dwar il-Middle East.  Jien kemm ili nattendi l-General Affairs and External Relations Council qed nara iktar focus fuq il-Middle East u enfasi fuq l-importanza li l-Unjoni Ewropea tkun player fil-Lvant Nofsani, partikolarment fl-issue bejn l-Israel u l-Palestina.  Jista' jkun ukoll li din toħroġ mill-fatt li anke Javier Solana kellu diffikultajiet fir-relazzjonijiet tiegħu mal-gvern Israeljan.  Il-general impression hija li l-Unjoni Ewropea hija sensittiva u viċina iktar lejn il-kawża Palestinjana filwaqt li l-iStati Uniti hija iktar sensittiva u viċina lejn il-punto di vista Israeljana.  Wieħed mill-fatturi li fil-verita' żżid ukoll l-enfasi hija l-preżenza ta’ Miguel Ángel Moratinos li kien l-envoy ta’ l-Unjoni Ewropea fir-reġjun - issa huwa Ministru ta' l-Affarijiet Barranin ta' Spanja - u allura fil-council għandek persuna b'esperjenza, b'knowledge enormi u b'kuntatti kbar.  Fil-fatt irrid ngħid li jien tkellimt diversi drabi ma' Miguel Angel Moratinos anke  fil-laqgħat fejn ikun hemm exchange of views and information kif jagħmel hu ukoll fil-laqgħat tal-Council of Ministers u nħoss li  fil-perjodu minn mindu bdejt nattendi d-determinazzjoni qed tiżdied ukoll.  

Konna qegħdin nersqu lejn l-elezzjonjiet presidenzjali Amerikani u kien hemm iktar feeling ċara li issa bilfors irid ikun hemm żbokk.  Jiena tkellimt ukoll fuq din l-issue u għidt li se jkun hemm żbokk fi kwalunkwe każ, kemm jekk jitla' president ġdid kif ukoll jekk jitla' l-istess wieħed għax jekk jitla’ l-istess president għat-tieni term allura ma jkunx marbut daqshekk b'elezzjoni oħra u jista' forsi jkun iktar flessibbli milli kien fl-ewwel term tiegħu.  Għamilt il-punt li fi kwalunkwe każ, bħala Unjoni Ewropea, ma nistgħux noqogħdu nistennew l-effetti ta' l-elezzjonijiet imma rridu naqbdu t-triq u nieħdu l-inizjattivi tagħna, inkunu spearhead mingħajr  ma ninsew li rridu kontinwament nitkellmu partikolarment fil-quartet.   Wieħed jaħdem fi ħdan quartet u fl-Unjoni Ewropea kien hemm is-sensazzjoni li forsi mhux qed tingħata importanza biżżejjed lill-quartet u f'mumenti minnhom l-Istati Uniti kienet qed taħdem iktar għal rasha milli fil-quartet innifsu.  Jidher li l-affarijiet jistgħu jinbidlu anke mill-istatements li saru issa wara li tela' l-istess president għat-tieni term.  Jiġifieri hemm determinazjoni għax kulħadd jifhem kemm hi importanti s-soluzzjoni,  mhux biss mil-lat morali imma anke mil-lat ta’ realisation għax dan huwa reġjun qrib ta' l-Ewropa.  Jiena ngħid li aħna li qegħdin iktar qrib minn pajjiżi oħrajn, is-self interest tagħna hu ikbar.  Il-problemi tat-terroriżmu u n-nuqqas ta' stabilita' f'dan ir-reġjun jitolbu ħafna iktar determinazzjoni minn qatt qabel.  Biex insemmi eżempju wieħed biss, hemm l-action plans tan-neighbourhood policy li qed jiġu diskussi ma' diversi pajjiżi pero' l-action plan ta' l-Iżrael huwa mwaħħal minħabba li d-diskussjoni se tkompli għaddejja fuq kemm huwa importanti li l-Iżrael jirrikonoxxi r-rwol ta' l-Unjoni Ewropea fil-quartet.  Ħaġa tiġi marbuta ma' oħra għax, anke jekk mhux formalment, diġa' hemm dawn it-tip ta' enfasi.  Jibqa’ dejjem il-fatt li l-common foreign security policy fl-Unjoni Ewropea qiegħda hemm u   Solana se tkun il-persuna li tkun l-vuċi ta' l-Ewropa.  Pero' jibqa' dejjem il-fatt li l-pajjiżi għandhom il-politika bilaterali tagħhom u allura ġieli jkun hemm il-każ li pajjiżi li jieħdu xi inizjattiva huma imbagħad wara jmorru lura fl-Unjoni Ewropea u jgħidu li kienu ħadu dik l-inizjattiva.  Per eżempju, kien ġara hekk fil-każ ta' l-Iran fejn tliet pajjiżi ħadu inizjattiva u mbagħad  l-Unjoni Ewropea daħlet fiha iktar tard.  

Naħseb li f'dan il-każ jekk mhux se jkun hemm unita', se tkun ħafna aktar diffiċli biex l-Unjoni Ewropea tkun effettiva.  Hemm kuxjenza kbira li jinżamm front wieħed u nistqarr li fid-diskussjonijiet li kellna jien għidt ukoll li  mhux se jkun hemm soluzzjoni jekk ma jkunx hemm l-input ta' l-iStati Uniti. Pero’ l-Unjoni Ewropea għandha ħafna x'tagħti u naħseb li hemm serjeta' fl-impenn li hemm.  Issa rridu lkoll nagħmlu l-parti tagħna biex naraw x'se jirriżulta minn issa 'l quddiem.  

Fid-diskussjonijiet li jien kelli ma tkellimna xejn fuq id-disengagement plan għaliex iktar tkellimna fuq is-sitwazzjoni ta' l-elezzjonijiet u l-issues li semmew huma.  Tkellimna xi ftit fuq id-disengagement plan fuq Gaza pero’ ma dħalniex fid-dettall.  Fil-laqgħa ta' l-Unjoni Ewropea tkellimna diversi drabi fuq id-disengagment plan ta' Gaza.  Waħda mill-affarijiet li rridu noqogħdu attenti ħafna għaliha hi li d-disengagement plan ma jsirx  metodu li bih r-riżultat ikun a failed state. Naħseb li rridu noqogħdu ħafna attenti u huwa importanti li d-disengagement plan ma jitqiesx waħdu imma jrid jitqies fil-kontest ta’ road map.  To be fair, l-istqarrijiet u l-pożizzjoni ta’ l-Unjoni Ewropea dwar d-disengagement plan dejjem kienu  li dan għandu jkun fil-kontest ta' road map.  Mill-banda l-oħra, kif semma wieħed mill-ministri fil-laqgħa kunfidenzjali tal-ministri tal-Mediterran tan-North Africa,  jekk xi ħadd jgħid li se jitlaq lil dan tgħidlu biex ma jitlaqx?  Jiġifieri  la jkun hemm l-impenn li toħroġ minn territorju trid tiġġestixxi dik is-sitwazzjoni mingħajr ma ssir skuża for a failed state u mingħajr ma tħalli l-affarijiet jiddeġeneraw u għalhekk huwa importanti kif nimmaniġġjawha.  Naħseb li waħda mill-affarijiet l-iktar importanti li hemm fl-action plan ta' l-Unjoni Ewropea hija kif irid jiġi mmaniġġjat u kif għandu jkun  l-irtirar minn Gaza.  Jiġifieri jrid ikun irtirar sħiħ mhux sempliċiment irtirar biex iżżomm kollox xorta surrounded u tiġi f'assedju ta' post ikbar.  

Rigward ir-relazzjonijiet transatlantiċi, nista' ngħid li fil-kunsill tal-ministri  hemm kuxjenza li hu importanti li kontinwament jinżamm djalogu fuq livell transatlantiku.  L-Unjoni Eworpea diġa' kellha diversi issues fir-relazzjonijiet transatlantiċi li ħafna minnhom kienu ta' kummerċ, fil-WTO prattikament il-ħin kollu jgħaddu issues bħal dawn.  Naħseb li kulħadd huwa favur li jkun hemm id-diskussjoni u li nżommu dan il-punt miftuħ partikolarment  fuq issues tal-Lvant Nofsani u issues oħrajn.  

Rigward l-issue ta’ l-asylum camps - li  issa iktar qed jgħidulhom  reception centres - għad trid tiġi ttekkiljata.  Aħna favur li jkun hemm dawn it-tip ta' reception centres fil-pajjiżi fejn tkun oriġinat l-issue.  Naturalment fuq din l-issue ma kienx hemm consensus anzi pjuttost kien hemm ħafna nies li kienu kontra.   Issa rridu naraw kif din se tiżviluppa billi wieħed jasal għall-politika li tħaddan il-commission il-ġdida tħaddan li naħseb li għandha toħroġ b'inizjattivi tagħha.  Ngħiduha kif inhi, il-problema fil-commission kienet li ħarbtet daqsxejn is-sitwazzjoni kollha, anzi l-kwestjoni kollha nqalgħet fuq il-commissioner nnifsu.  Issa, fil-fehma tiegħi, irridu nistennew il-pożizzjoni u l-input tal-commission il-ġdida fuq din il-kwestjoni. 

Fuq ir-Russja u l-Unjoni Ewropea, nista’ ngħid li  din tista' tkun materja partikolari imma m'iniex preparat mija fil-mija biex nirrispondi fuq l-issues li qed issemmi int.  Kien hemm diskussjonijiet pero’ m'hemmx affjatament perfett bejn l-Unjoni Ewropea u r-Russja, kien hemm anke misunderstanding għall-kumment li għamlet il-Presidenza Olandiża rigward  Beslan li ħalliet daqsxejn togħma ħażina.  Pero' mill-banda l-oħra kulħadd jirrikonoxxi li l-Unjoni Ewropea ma tistax ma jkollhiex relazzjonijiet b'saħħithom mar-Russja u lir-Russja trid tagħtiha l-importanza tagħha.  Sadanittant hemm pajjiżi, bħall-Italja u Franza li għaddejjin bilateralment bis-sistema tagħhom, pero' din ma ssirx biss għar-Russja  imma hija komuni għal ċerti politiċi oħrajn.  Minn dan il-lat, wieħed mill-punti li jien semmejt f'din id-diskussjoni kien dwar l-importanza li l-commission,  li issa ddeċidiet li tieħu f'idejha u tmexxi hi d-diskussjonijiet fuq il-facilitation tal-visas u allura minħabba din ix-shared competence tasal għall-ftehim mar-Russja,   taċċellera l-pass biex tasal għal soluzzjonijiet għaliex hemm ċerti pajjiżi li diġa' għandhom bilateral agreement on facilitation tal-visas u qisu min laħaq laħaq u min ma laħaqx ma laħaqx.  Allura l-punt li għamilt huwa li l-commission għandha taċċellera u tassigura li din l-issue of facilitation of visas tkun xi ħaġa deċiża kemm jista' jkun malajr.  Meta qed ngħid facilitation of visas jiġifieri diplomatic passports u kif għandhom joħorġu l-visas u għal liema kategorija hemm bżonn il-visas.  Dan il-fattur  jinteressa lilna bħala nazzjon  għax  jaffettwana fuq kif jinħarġu l-visas mir-Russja li bħalissa u għalissa għadhom qed jinħarġu mal-wasla fl-airport; naturalment biex nassiguraw li aħna jkollna l-istess livell ta' turiżmu u nistgħu niżviluppaw tip ta' turiżmu minn dak il-lat.  

  THE CHAIRMAN:  Grazzi ħafna, Onor. Frendo, għal dawk id-dettalji.  Jekk m'hemmx iktar rimarki jew kummenti nista' uffiċjalment nagħlaq din is-seduta għax issa nkomplu in camera mal-ministru fuq affarijiet oħra.  Nirringrazzja ħafna lill-membri tal-media u nistedinhom biex jirtiraw.

  Il-Kumitat huwa aġġornat għal nhar it-Tlieta, 16 ta’ Novembru, 2004, fis-7.00 p.m.

